
Oleh 

ZULKIFLI CHE KOB 

Kemahiran membaca merupakan salah satu daripada kemahiran asas 
bahasa yang perlu dikuasai oleh murid sekolah rendah. Dapatan kajian di 
Malaysia menunjukkan salah satu kelemahan murid dalam mempelajari 
bahasa Arab ialah kegagalan membaca BA dengan baik. Bukti kelemahan 
ini dapat dilihat dalam aspek bacaan nyaring dan bacaan senyap. 
Kelemahan ini memberi kesan terhadap pembelajaran BA khususnya bagi 
murid-murid peringkat rendah. Justeru itu, kajian ini dijalankan untuk 1) 
mengukur tahap pencapaian kemahiran membaca BA dalam kalangan murid 
tahun 6, 2) menganalisis pencapaian murid dalam bacaan BA secara nyaring 
dan senyap, 3) mengenal pasti perbezaan pencapaian kemahiran membaca 
di antara murid lelaki dengan perempuan. Soalan ujian dijadikan instrumen 
dalam kajian ini. Ia dibina berasaskan dua teori utama iaitu Teori Tu‘aymah 
dan Teori Bottom-Up Reading. Seramai 200 orang murid tahun 6 dijadikan 
responden. Hasil dapatan kajian menunjukkan bahawa sebahagian besar 
responden (75%) berada pada tahap yang baik dalam kemahiran membaca 
secara keseluruhan. Sementara itu, majoriti murid dapat menyebut kelima-
lima aspek dalam bacaan nyaring. Manakala murid dapat menguasai dalam 
aspek pengetahuan makna perkataan dan didapati lemah dalam aspek 
penggunaan perkataan dalam ayat dalam bacaan senyap. Selain itu, kajian 
mendapati tiada perbezaan yang signifikan di antara murid lelaki dengan 
perempuan dalam bacaan nyaring tetapi ada perbezaan di antara mereka 
dalam bacaan senyap. Walau bagaimanapun wujud perbezaan yang 
signifikan di antara murid lelaki dengan perempuan dalam kemahiran 
membaca secara keseluruhan.  

Abstract of thesis presented to the Senate of Universiti Putra Malaysia in 
fulfillment of the requirement for the Degree of Master of Arts  

 
 

ARABIC LANGUAGE READING SKILL ACHIEVEMENT AMONG 
EXCELLED PRIMARY STUDENTS IN PETALING UTAMA 

 
 

By 
 
 

ZULKIFLI CHE KOB 
 
 

April 2017 
 
 

Chairman : Associate Professor Abd Rauf bin Hassan, PhD 
Faculty : Modern Language and Communication 
 
 
Reading is one of the language skills that need to be mastered by the primary 
school students. Results from many researches been conducted in Malaysia 
showed one of the students’ weaknesses in learning Arabic Language is a 
failure to read the language fluently. This element of weakness was shown 
in the aspect of loud reading (pronunciation) and silent reading 
(comprehension). As a result, the failure might affect the Arabic Language 
learning especially for primary students. Thus, this study was designed to (1) 
evaluate the achievement levels of Arabic Language reading skill among 
Standard Six students (2) analyze the students’ achievement in the aspect 
of loud and silent reading (3) identify the reading achievement differences 
between male and female students. Test questions were used as the 
research instrument. The current study employed two main theories, namely 
the Tu ‘aymah Theory and Bottom-Up Reading Theory. Two hundred 
Standard Six students were appointed as the respondents. The results of the 
study showed 75% of respondents have mastered the Arabic reading skills. 
A majority of them were able to recite all the five aspects of loud reading. 
They also knew the proper meaning of Arabic words. However, students 
were found to be incompetent in terms of using the Arabic words in the 
sentences as in silent reading. In addition, the study found that there was no 
significant difference between male and female students in loud reading, but 
silent reading. Nevertheless, there was a significant difference between male 
and female students in a reading skill on the overall. 

BAB 1 
 
 

PENDAHULUAN 
 
 

1.1 Pengenalan 
 
Bahasa merupakan aspek penting bagi kanak-kanak sama ada bahasa 
ibunda, bahasa kedua (B2) atau bahasa asing. Kanak-kanak yang 
berkebolehan dalam sesuatu bahasa melambangkan peningkatan sahsiah 
kanak-kanak tersebut memandangkan keperluan menguasai berbagai-bagai 
bahasa ketika ini lebih-lebih lagi penguasaan dalam bahasa Arab (BA). 
 
 
Sehubungan itu, Oxford & Crookall (1989) berkata dewasa ini pembelajaran 
bahasa merupakan sesuatu yang amat penting, justeru pelbagai usaha 
dilakukan oleh kerajaan untuk mendorong murid supaya mempelajari 
pelbagai bahasa supaya murid bukan hanya mahir dalam bahasa ibunda 
sahaja. Bagi memastikan murid mahir dan berjaya dalam menguasai 
sesuatu bahasa, para guru harus mengajar dan membantu murid-murid 
menggunakan strategi belajar yang berkesan.  
 
 
Tumpuan kajian ini berdasarkan objektif khusus BA sekolah rendah (SR) dari 
aspek kemahiran membaca yang terkandung dalam sukatan BA j-QAF, iaitu 
“murid-murid dapat membaca dengan betul dan memahami perkataan dan 
ayat BA”. (JAPIM, 2006). 
 
 
Berdasarkan objektif sukatan tersebut, seseorang murid yang mempelajari 
sesuatu bahasa perlulah mempunyai strategi yang baik dalam pembelajaran 
mereka lebih-lebih lagi mempelajari BA. Lebih dari itu, seseorang murid 
perlulah menguasai kemahiran-kemahiran bahasa yang empat khususnya 
kemahiran membaca supaya boleh dikatakan murid tersebut dapat 
menguasai BA dengan baik. Hakikat ini jelas seperti yang dinyatakan oleh 
Mujawar (1988), bahawa penguasaan kosa kata bahasa seseorang murid 
perlulah berasaskan kepada kemahiran mendengar, bertutur, membaca dan 
menulis.  
 
 
Oleh yang demikian, pengkaji ingin mengetahui dengan lebih jelas lagi 
terhadap kemahiran membaca BA. Keupayaan dalam kemahiran membaca 
BA yang dimaksudkan di sini adalah mengenal pasti keupayaan murid-murid 
membaca perkataan-perkataan dan ayat-ayat BA serta keupayaan mereka 
dalam pemahaman BA yang mereka pelajari. Kedua-dua keupayaan ini 
berdasarkan aspek penilaian yang telah ditetapkan oleh pengkaji dalam 
kajian ini. 

1.2 Latar Belakang Kajian 

Dalam konteks mempelajari BA sebagai B2 atau bahasa asing, ia 
seharusnya menumpukan kepada kemahiran membaca secara tekal dan jitu 
disamping tidak menafikan kemahiran-kemahiran yang lain. Selain itu, 
pembelajaran bahasa juga perlu mengikut pemeringkatan pembelajaran 
bahasa seperti mempelajari ilmu pembentukan kata (morfologi) yang dikenali 
sebagai ilmu al- Sarf dan pembelajaran penstrukturan ayat (sintaksis) iaitu 
dinamakan sebagai ilmu al-Nahw. 

Sekiranya pemeringkatan pembelajaran unsur bahasa tersebut dicapai dan 
dikuasai dengan jayanya, maka ia akan menghasilkan penguasaan bahasa 
dan kemahiran-kemahirannya secara holistik dan bersepadu. Ini 
berdasarkan kenyataan oleh al-Fawzan et. al (2005: 143), penguasaan BA 
sebagai B2 perlulah kepada pengajaran unsur-unsur bahasanya secara 
tersusun dan teratur mengikut pemeringkatannya iaitu, pengajaran ilmu al-
Saut  (ilmu fonetik), pengajaran al-Mufradat (kosa kata) serta pengajaran al-
Tarkīb (sintaksis) di samping menekankan aspek kemahiran bahasanya iaitu 
mendengar, bertutur, membaca dan menulis. 

Sehubungan itu, kebiasaannya murid-murid tidak mempunyai masalah yang 
besar untuk membaca perkataan dan ayat dalam bahasa ibunda mereka 
sendiri, namun situasi ini berbeza apabila mereka menggunakan bahasa lain 
dalam sesuatu pembacaan. Oleh itu, kelemahan murid membaca perkataan 
dan ayat BA dengan baik memberi kesan negatif kepada pencapaian 
akademik mereka. Kelemahan ini menyebabkan mereka mendapat markah 
yang rendah atau berkemungkinan gagal dalam mata pelajaran BA 
berbanding dengan mata pelajaran lain. Ini akan menjejaskan minat dan 
kesungguhan mereka untuk terus mengikuti pembelajaran BA ke peringkat 
yang lebih tinggi. 

Kenyataan di atas, menunjukkan penguasaan kemahiran membaca BA 
sangat penting. Hal ini kerana membaca BA bukanlah sesuatu yang mudah 
kerana memerlukan pengorbanan yang besar dan memerlukan penumpuan 
yang khusus terhadap bahasa tersebut. MenurutMarohaini (1999)beliau 
menyatakan bahawa keupayaan penguasaan membaca untuk membina 
makna sering diberikan penekanan agar dapat meningkatkan penguasaan 
pemahaman membaca murid. Oleh itu, proses membaca bukan sekadar 
menjawab soalan pemahaman atau memahami makna beberapa kata atau 
rangkai kata, tetapi melibatkan proses mendapatkan makna teks dan strategi 
yang digunakan untuk tujuan pemahaman. 

Justeru itu, kajian ini merupakan satu kajian unsur bahasa secara analisis 
yang merujuk kepada penguasaan kemahiran membaca BA iaitu bacaan 
nyaring (lisan) dan bacaan senyap (pemahaman). Bacaan nyaring terhadap 

aspek Alif Lam Syamsiyyah dan Alif Lam Qamariyyah, Alif Mad, Wau Mad 
dan Ya Mad. Manakala bacaan senyap terhadap pengetahuan makna 
perkataan dan penggunaan perkataan dalam ayat. 
 
 
Oleh yang demikian, penguasaan terhadap kemahiran membaca dalam 
kajian ini merujuk kepada kebolehupayaan membaca perkataan dan ayat BA 
serta memahaminya berdasarkan program j-QAF berpandukan Buku Teks 
BA Tahun 6 pada tahun 2014. Begitu juga, pemilihan perkataan BA yang 
diuji dalam kajian ini berdasarkan Kurikulum BA Tahun 6 Program j-QAF. 
(JAPIM, 2006). 
 
 
1.3 Permasalahan Kajian  
 
Berdasarkan tinjauan pengkaji terhadap kajian-kajian lepas, kajian yang 
membincangkan secara terperinci tentang kemahiran membaca BA di SR 
amat sedikit. Sepatutnya kajian seperti ini perlu dilaksanakan keranadapatan 
kajian di Malaysia menunjukkan salah satu kelemahan murid dalam 
mempelajari bahasa Arab adalah kegagalan membaca BA dengan baik. Mat 
Taip Pa et al. (2006) bahawa pencapaian BA dalam kalangan pelajar melayu 
sangat lemah. Kelemahan ini sudah pastinya dalam kemahiran membaca 
kerana kertas soalan BA meliputi kemahiran membaca sama ada bacaan 
nyaring atau bacaan senyap. 
 
 
Dalam hal ini, Abdul Malek (1996); Raja Mohd Fauzi et al. (1999); Sweedan 
(2004); Nasimah (2006) dalam Kamarul Shukri Mat Teh et al. (2012: 34), 
turut melaporkan bahawa tahap kefahaman membaca BA agak lemah. Hal 
ini kerana membaca merupakan salah satu kemahiran bahasa yang penting 
untuk dikuasai samaada dalam bahasa ibunda atau bahasa kedua. Tidak 
lengkap mempelajari sesuatu bahasa melainkan seseorang dapat 
menguasai kemahiran membaca bahasa yang dipelajari. Kamarudin dan Siti 
Hajar (1998) kebolehan membaca bukan sahaja dianggap sebagai asas 
utama bagi mencapai kejayaan dalam bidang ekonomi dan sosial malah, 
dalam sistem persekolahan ianya sebagai asas untuk terus meningkat ke 
peringkat yang lebih tinggi.  
 
 
Dalam pada itu, kajian Nik Muhammad Rahimi (2010),  Norazman,  (2006); 
Mohd Nasir,( 2001); Naimah, (1995); Nur  Hafizah, (2011) telah memaparkan 
kelemahan murid  dalam kesalahan ejaan, sebutan dan kemahiran 
membaca BA.  
 
 
Berdasarkan kenyataan diatas, jelaslah di sini bahawa kelemahan membaca 
dan memahami apa yang dibaca telah mempengaruhi pencapaian murid-
murid dalam BA. Walau bagaimanapun, tiada kajian khusus tentang tahap 
pencapaian murid-murid SR dalam kemahiran ini. 

Justeru itu, amat wajar dilaksanakan satu kajian tentang penguasaan 
kemahiran membaca BA. Namun demikian, kajian ini hanya dikhususkan 
terhadap aspek-aspek berikut iaitu Alif Lam Syamsiyyah, Alif Lam 
Qamariyyah, Alif Mad , Wau Mad, Ya Mad, pengetahuan makna perkataan 
dan penggunaan perkataan dalam ayat. 
 
 
Selain itu, pemilihan terhadap aspek-aspek ini kerana berdasarkan Sukatan 
Pelajaran BA Tahun 6  di SR seterusnya dapat mengetahui tahap 
pencapaian pembelajaran BA Program j-QAF dalam kemahiran membaca 
BA. 
 
 
1.4 Persoalan kajian 
 
Beberapa persoalan yang dikemukakan dalam kajian ini. Di antara persoalan 
tersebut adalah seperti berikut: 
 

a) Apakah tahap pencapaian kemahiran membaca BA dalam kalangan 
murid tahun 6? 

b) Apakah pencapaian murid dalam bacaan BA secara nyaring dan 
senyap?  

c) Adakah terdapat perbezaan pencapaian kemahiran membaca BA 
diantarapelajar lelaki dengan perempuan? 

 
 
1.5 Objektif Kajian 
 
Objektif kajian ini adalah bertujuan seperti berikut: 
 

a) Mengukur tahap pencapaian kemahiran membaca BA dalam 
kalangan murid tahun 6. 

b) Menganalisis pencapaian murid dalam bacaan BA secara nyaring dan 
senyap. 

c) Mengenal pasti perbezaan pencapaian kemahiran membaca BA di 
antara pelajar lelaki dengan perempuan. 

 
 
1.6 Kepentingan Kajian 
 
Kajian ini sangat penting kerana iaakan menunjukkan sejauhmanakah 
kemampuan dan penguasaan murid-murid dalam membaca BA. Semoga 
kajian ini boleh menjadi pengukur kepada keberkesanan pelaksanaan 
pembelajaran BA di SR. Oleh itu kajian ini amat penting semoga menjadi 
harapan pengkaji segala maklumat yang dihasilkan dari kajian ini 
mempunyai implikasi kepada pihak-pihak berikut: 

1) Pengkaji 
 
Hasil kajian ini sangat penting buat pengkaji kerana merupakan seorang 
guru j-QAF yang mengajar mata pelajaran BA. Dapatan dari data-data 
sekunder memantapkan lagi pengetahuan tentang keperluan dan kekangan 
yang perlu dihadapi bagi menjayakan proses pengajaran dan pembelajaran 
(PdP) BA. Hasil daripada dapatan primer samada yang positif atau negatif 
merupakan pengalaman guru-guru BA dan ianya amat berguna sebagai 
pedoman dalam pembelajaran BA kearah lebih berkesan semoga objektif 
tercapai. 
 
 
2) Guru dan Pensyarah BA 
 
Selain itu, kajian ini amat penting untuk guru-guru dan pensyarah-pensyarah 
BA kerana penguasaan murid terhadap BA akan dapat diukur dengan tepat 
dan jelas dengan melihat sejauhmanakah kemampuan murid dalam 
menguasai perkataan dan ayat khususnya dalam kemahiran membaca. 
Guru dan pensyarah dapat menilai semula keberkesanan pengajarannya 
dengan melihat kemampuan murid-muridnya dalam membaca perkataan 
ataupun ayat BA. Langkah seterusnya dengan mencari kekuatan dan 
kelemahan untuk diperbaiki. Keupayaan murid dalam membaca perkataan 
dan ayat dengan baik dan dengannya dapat menyampaikan mesej dengan 
jelas adalah bukti kukuh keberkesanan pengajaran dalam kemahiran 
tersebut, begitu juga sebaliknya. Secara tidak langsung ianya menjadi kayu 
pengukur kepada pihak guru dalam menilai keberkesanan pengajarannya. 
 
 
3) Kementerian Pendidikan Malaysia (KPM), Jabatan Pendidikan Negeri 

(JPN) dan Pejabat Pendidikan Daerah (PPD).  
 
Seterusnya diharapkan kajian ini memberi tindak balas yang berguna 
kepada KPM dan JPN. Hasil  kajian  ini  diharapkan  dapat  dijadikan  maklum 
balas   kepada  pihak Pusat Perkembangan Kurikulum (PPK), KPM sebagai 
penambahbaikan khususnya  dalam  matapelajaran BA. Dapatan ini juga 
dijadikan pengukur untuk menilai sama ada objektif pembelajaran BA 
tercapai ataupun tidak. Dapatan ini juga akandapat membantu pihak 
berkenaan untuk menyediakan keperluan-keperluan berbentuk fizikal, 
bimbingan motivasi dan sebagainya. 
 
 
4) Murid Sekolah 
 
Akhir sekali semoga hasil kajian ini menjadi bahan bacaan kepada murid-
murid SR supaya dapat menarik minat mereka dalam mempelajari BA 
seterusnya dapat meninggikan taraf BA itu sendiri serta yang paling penting 
dapat menguasai bacaan al-Qurān danal-Hadīth dengan baik. 

1.7 Batasan Kajian 
 
Batasan kajian ini meliputi tiga perkara iaitu responden kajian / subjek kajian, 
kemahiran bahasa dan aspek penilaian. Huraian secara terperinci tentang 
batasan tersebut adalah seperti berikut. 
 
 
1.7.1 Responden Kajian  
 
Kajian ini dijalankan di empat buah SR iaitu Sekolah Kebangsaan Seksyen 
9 (SKS9), Sekolah Kebangsaan Seksyen 7 (SKS7), Sekolah Kebangsaan 
Seksyen 6 (SKS6) dan Sekolah Kebangsaan Seksyen 11 (SKS11) yang 
terletak di Kota Damansara, Petaling Jaya, Selangor. Seterusnya pemilihan 
responden dalam kajian ini hanyalah terhadap murid-murid tahun 6 sahaja 
tanpa melibatkan murid-murid lain.Justeru itu, pemilihan responden dalam 
kalangan murid-murid tahun 6 disebabkan mereka adalah merupakan tahun 
yang terakhir dalam program j-QAF. Oleh itu, amat wajar sekali pemilihan 
merekasebagai responden untuk mewakili murid-murid yang lain seterusnya 
menilai tahap penguasaan kemahiran membaca BA sebelum mereka 
menjejaki ke alam persekolahan menengah. 
 
 
1.7.2 Kemahiran Bahasa  
 
Berkaitan dengan kemahiran bahasa, pengkaji menumpukan terhadap 
kemahiran membaca BA sahaja tanpa melibatkan kemahiran-kemahiran 
yang lain. Ini kerana seperti yang dinyatakan sebelum ini, kemahiran 
membaca adalah amat penting dalam menilai seseorang murid itu dapat 
menguasai ataupun tidak sesuatu bahasa yang dipelajari. Bahkan Cohen 
(1990) dalam Kamarul Shukri Mat teh et el (2012), menegaskan bahawa 
penguasaan kemahiran membaca berupaya memacu dinamika 
pembelajaran bahasa seseorang murid, manakala kelemahan 
menguasainya bukan sahaja boleh mematahkan semangat untuk 
mempelajari bahasa sasaran, bahkan juga boleh melunturkan keinginan 
untuk membaca. Dalam pada itu, kemahiran membaca yang akan dikaji 
meliputi bacaan nyaring dan bacaan senyap. 
 
 
1.7.3 Aspek Penilaian  
 
Aspek penilaian kemahiran membaca dalam kajian ini terhadap aspek-aspek 
yang telah ditetapkan berdasarkan buku teks yang digunapakai pada tahun 
2014. Oleh itu, penilaian bacaan nyaring terbatas kepada 5 aspek iaitu Alif 
Lam Syamsiyyah, Alif Lam Qamariyyah, Alif Mad, Wau MaddanYa Mad. 
Manakala  penilaian bacaan senyap terbatas kepada 2 aspek sahaja iaitu 
pengetahuan makna dan penggunaan perkataan BA dalam ayat. Batasan 
kajian adalah seperti berikut: 

